Г.Гыйльмановның «Язмышның туган көне» әсәрен өйрәнү
(Сыйныфтан тыш уку дәресе. IV сыйныф)
Гөлнара НУРИЕВА, 

Казандагы 1 нче татар гимназиясенең югары категорияле башлангыч сыйныф укытучысы
	Максат
	Әсәрнең эчтәлегенә төшенү, фикерләү сәләтен үстерү, мөстәкыйль укылган әсәргә бәя бирергә өйрәтү, сөйләм үстерү, югары әхлакый сыйфатлар тәрбияләү, әти-әниләргә карата хөрмәт тәрбияләү

	Предметара бәйләнеш
	Рус теле, әйләнә-тирә дөнья

	Эшне оештыру төрләре
	Фронталь, индивидуаль, парлап эшләү

	Чыганаклар
	«Язмышнын туган көне»: Балалар һәм яшүсмерләр өчен повестьлар, хикәяләр, парчалар, әкиятләр / Галимҗан Гыйльманов. – Казан: «Ихлас» нәшр., 2012. – Б. 35–72.


	Дәрес этаплары
	Дәрес этабының максаты
	Укытучы эшчәнлеге
	Укучы эшчәнлеге
	Универсаль уку гамәлләре (УУГ)

ШУУГ – шәхескә кагылышлы универсаль уку гамәлләре

РУУГ – регулятив универсаль уку гамәлләре

ТБУУГ – танып белү универсаль уку гамәлләре

КУУГ –  коммуникатив универсаль уку гамәлләре

	Оештыру. Эшкә кызыксыну тудыру
	Укытучы өчен:
психологик уңай халәт барлыкка китерү
	Балаларда яхшы кәеф, эшлисе килү халәте тудыру. 

− Хәерле иртә, балалар!

− Кәефләрегез әйбәтме? Көнне яхшы сүз белән башласаң, бөтен көнең яхшы үтәр, – диләр. Әйдәгез әле, бер-беребезне яңа көн белән котлыйк.
– Шушы күтәренке кәефтә дәресебезне башлап җибәрик.
	Теләкләр телиләр:

− Яңа көн тынычлык алып килсен!

− Яңа көндә яңа «5»леләр алыйк!

− Әти-әниебезгә, дусларга  ягымлы булыйк!

− Яңа көндә барыбыз да яхшы эшләр генә кылыйк!
	КУУГ: классташлар һәм укытучы белән уку эшчәнлеген оештыруда хезмәттәшлек итү

ШУУГ: үзмаксат кую

	Актуальләште-рү. Яңа материалны үзләштерүгә ихтыяҗ тудыру
	
	– Бүгенге дәрестә без сезнең белән класстан тыш укылган әсәргә анализ ясарбыз. Ул – Галимҗан Гыйльмановның «Язмышның туган көне»: повесте
	
	

	Уку мәсьәләсен кую
	
	– Әйдәгез әле, эпиграфка күз салыйк.

(Ф.Яруллинның «Сорау һәм җавап» шигырен уку.)
Кабатлыйм бер сорауны

Өнемдә һәм төшемдә:

«Кеше булып яшәргә

Нәрсә кирәк кешегә?»
Диңгез әйтә: – Тирәнлек.

Урман әйтә: – Бердәмлек.

Таулар әйтә: – Горурлык.

Юллар әйтә: – Турылык.

Җир эндәшә: – Юмартлык.

Чык суы әйтә: – Сафлык.

Яшен әйтә: – Кыюлык.

Ипи әйтә: – Олылык.

– Гүзәллек, – диләр Гөлләр.

– Иреклек, – диләр Җилләр.

– Нык канат, – диләр Бөркетләр.

– Биеклек, – диләр Күкләр.

Һәм шушылар өстенә

Кирәк тагын иң элек

Кешене кеше иткән

Бер нәрсә – кешелеклелек! 

– Әйе, бу сыйфатларның барысы бергә булганда гына кеше дөньяда чын кеше булып яши ала. Гомумән, халкыбыз әдәп сакларга, инсафлы, намуслы булырга, ата-ана хакын хакларга, борынгы йолаларны мөмкин кадәр үтәргә тырышканнар. Кызганычка каршы, бу сыйфатларны бүгенге көндә бөтенләй югалтып бетердек түгелме? Бүген дәрестә шул хакта сөйләшербез
	
	ТБУУГ: танып белү мәсьәләсен мөстәкыйль ачыклау һәм максат кую 

КУУГ: коллектив  фикер алышуда катнашу

	Танып-белү эшчәнлеге. Уку мәсьәләсен чишү
	Укытучы өчен: әсәргә тулы анализ ясарга ярдәм итү
	– Әсәргә анализ ясау схемасына нигезләнеп, «Язмышның туган көне» повестен анализлый башлыйк.

– Әсәрнең темасын табыйк. (Нәрсә турында?)
	– Әсәрдә, чынбарлык тормыштагы вакыйгалар  нигезләнеп, сихерлелек алымнары кулланлыып, Зөһрә исемле кызның тормышы сурәтләнә. Шулай ук әти-әнигә ихтирамлылык, кешелеклек, дуслык, ятимлек темалары да бар
	ТБУУГ: фикерләүдә логик чылбыр төзү

КУУГ: күршең белән хезмәттәшлек итү

	
	
	Экспозиция:
– Әйдәгез, әсәрдәге образлар белән танышып китик. 

Образлар системасы.
Вакыйгалар үстерелеше.
– Зөһрәне нинди сорау борчый?

– Зөһрәнең иң яраткан әйбере?

– Өченче бүлектә ни өчен Зөһрә Ясир абыйны чит кеше дип атады һәм ни өчен бүтән килмәвен теләде?
– Дүртенче бүлектә кешеләрнең нинди начар сыйфатлары сүрәтләнә?
– Зөһрә кемгә атап хат яза, ни өчен?

– Зөһрәнең Русланга карата мөнәсәбәте нинди?

– Зөһрәгә барлык авырлыкларны да җиңеп чыгарга нәрсә ярдәм итә?
Иң югары нокта.

Чишелеш.

– Һәр кешенең үз вакыты, үз сәгате бар, диләр. Шул сәгать суккан вакытка туры китерә алса, кешегә бәхет капусы ачыла. Бүген генә сигез яшен тутырган Зөһрәнең дә сәгате сукты. Аның тормышы бөтенәйде. Әсәр укучы көткәнчә (китап укыганда, барсы да яхшы тәмамлансын дип телибез), бөтенесенең дә бәхетле булуы белән тәмамлана.
Әсәрдә нинди сурәтләү чараларын таба аласыз?

– Менә әсәргә анализ ясап үттек. Әсәрнең проблемасы нинди соң?

– Язучы Галимҗан Гыйльманов бу әсәре белән безгә нәрсә әйтергә тели?
– Бу повестьта күтәрелгән проблеманы без, кызганычка каршы, көн саен телевидение, газета-журналлар аша еш ишетәбез, көндәлек тормышта еш очратабыз. 

Дәресебезне әсәрдән алган юллар белән тәмамлыйсым килә: Язмыш – таң кебек: башы бар, ахыры юк… Безнең күз алдында өр-яңа Язмыш туды. Язмыш һәрвакыт бәхет булып туа. Безнең геройларыбыз да аны шул бәхетле килеш сакласыннар иде, тормышның бормалы юлларында әрәм-шәрәм итеп бетермәсеннәр иде
	– Үзәк образ – Зөһрә. Ул – итагатьле, саф күңелле, горур, кыю, тырыш, максатына ирешүчән.

– Әнисе Гүзәлия – кызын бик яратучы ана образында сүрәтләнә. Бөтен тормышын кызына багышлый, хәтта кызы өчен үз бәхетеннән дә ваз кичә.

 – Ясир – балаларны яратучы, уңай образ итеп сурәтләнә. Максатына ирешүчән, олы йөрәкле ир-ат.

– Руслан – башта тискәре образ итеп сурәтләнсә дә, күңелендә явызлык юклыгы ачыклана һәм бик яхшы дус булып китә.
– Ятимлелек, Зөһрәнең әнисенә карата мөнәсәбәте, аңа булган мәхәббәте.
– Әнисез бөтенләй яшәп булмаганлык. Төп фикер - әни кеше – бу дөньяда иң мөһиме, иң кирәге, иң изгесе!
– Әнисе, курчагы, кояш, гөл чәчәге.
– Зөһрә ялгыз калудан, аны барысы да онытуларыннан курыкты. Моңа кадәр икесе генә яшәгән кызчык, әнисен бер кеше белән дә бүлешәсе килмәде.
– Мактанчыклык, үзеңне башкалардан өстен күрү.
– «Язмышка», беркемгә дә әйтә алмаган серләрен, үтенечләрен җиткерү өчен.
– Зөһрәгә ул малай бик ошый. Күңелендә аның белән дус булу хыялы яши. Алга таба бу хыял тормышка аша.
– Әбисе өйрәткән догалар
– Буранлы төн
– «Язмышның» кем булуы ачыклануы
– Чагыштыру: Зөһрә әнисен алтын белән чагыштыра.

– Җанландыру: гөл чәчәген үзенең дусты дип атау                «Алсушка».
– Эпитетлар: аңлаешсыз сүзләр, күңелсез сүзләр, бәхетле гомер, тату гомер, ачы язмыш, бәхетсез язмыш...

– Нәни кызчык, Зөһрәнең әтисе исән булып та, әтисез яшәве.

– Зөһрәнең тулы гаиләдә әтиле-әниле булып яшисе килүе.
– Әсәрнең идеясе: тулы гаиләдә яшисе килгән Зөһрә кебек балаларның бүгенге тормышта бик күп булулары
	

	Уку эшчәнлеген йомгаклау
	Укытучы өчен: дәрестәге эшчәнлекне анализлау, белемнәрне бәяләү һәм киләчәккә перспектива билгеләү.
Укучылар өчен: үз фикереңне дәлилләү, дәрестә алган белемнәрнең әһәмиятен аңлау.
Укытучы өчен: өй эшен хәбәр итү, аны башкару ысулын аңлату.
Укучылар өчен: өй эшен дөрес башкару
	1. Рефлексия.

– Бүгенге дәрестән үзегез өчен нинди яңалыклар алдыгыз? Дәрес сезгә нәрсә бирде?

2. Белемнәрне бәяләү.

3. Өй эше.

Иҗади эш: «Минем булачак гаиләм» темасына инша язып килергә
	Балаларның җаваплары
	ШУУГ: үз уңышларың / уңышсызлыкларың сәбәпләре турында фикер йөртү

РУУГ: үз эшчәнлегеңне контрольгә алу


